
O programa Coñecer as cidades patrimonio pretende que os/as alumnos/as de educación secundaria obrigatoria que viven e estudan en cidades patrimonio da humanidade aprendan a coñecer e valorar non só a súa cidade, senón o resto de cidades que ostentan o mesmo título, a través de traballos realizados nas aulas por grupos de alumnos/as, dirixidos polos seus profesores/as, sobre temas previamente determinados.

Os OBXECTIVOS que se perseguen con este programa son:

· Facilitar aos escolares o coñecemento por parte dos escolares das cidades patrimonio da humanidade.

· Facilitar o intercambio entre escolares das distintas cidades patrimonio da humanidade de España.

· Concienciar aos escolares da importancia de vivir nunha cidade patrimonio da humanidade.

· Fomentar entre eles unha actitude de cidadanía activa, receptiva e dialogante ante os problemas das cidades patrimonio.

· Entender o patrimonio como recurso sostíbel e signo da súa identidade.

DESTINATARIOS

Grupos de escolares de ESO dos centros educativos das cidades que compoñen o Grupo de Cidades Patrimonio da Humanidade de España.

Os proxectos de investigación e os plans de traballo realizaranse entre as cidades consonte os seguintes intercambios:

Salamanca con Eibissa e viceversa.

Segovia con Alcalá de Henares e viceversa.

Toledo con Córdoba e viceversa.

Cuenca con San Cristobal de la Laguna e viceversa.

Ávila con Cáceres e viceversa

Os centros educativos da cidade de Santiago de Compostela poderán presentar os traballos sobre calquera das dez cidades restantes.
O  Tema de traballo proposto é “As prazas nas cidades patrimonio”.

As cidades temos feito un esforzo de recuperación do patrimonio. Falar de patrimonio cultural significa falar dos elementos mobles e inmobles que explican ou axudan a explicar o conxunto de tradicións, de xeitos de vida, de maneiras de ser colectivas e de identificarse como comunidade.

Nesta edición do programa ímonos fixar nun aspecto do patrimonio arquitectónico que se concreta nun elemento que é resultado do pulo constructivista dos nosos devanceiros: a praza.
As prazas como espazos de referencia en moitas culturas, aos que pretendemos achegarnos dende múltiples perspectivas. A súa análise poderá fixarse en aspectos relacionados como: 

O Patrimonio inmaterial, como lugar de convivencia cidadá, de celebracións e feitos históricos...

O Patrimonio histórico-artístico, en canto ao mobiliario urbano, aos inmóbeis que as compoñen...  O Patrimonio etnográfico ou industrial como zona de abastecementos, lugar de manifestación da relixiosidade popular...

En definitiva, a riqueza e a diversidade de funcións que concorren no centro de interese elixido para esta convocatoria, van permitir o traballo multidisciplinar dos centros de ensino que estean interesados por achegarse ao noso patrimonio.

DESENVOLVEMENTO DO PROGRAMA

Fase A.-  De outubro a novembro de 2004: difusión do programa entre os centros
O centro interesado en participar no programa formalizará a inscrición mediante a ficha que se achega que deberá enviar por correo ou por fax ao Departamento de Educación e Mocidade do Concello de Santiago de Compostela antes do 12 de novembro de 2004.

Os centros recibirán o material preciso para preparar o proxecto de investigación e o plan de traballo da cidade coa que se intercambia nesta edición. Este material chegará aos centros participantes antes do 30 de novembro de 2004.

O centro educativo que o desexe poderá presentar un ou varios traballos que versarán sobre a cidade obxecto de estudo. Cada traballo será elaborado por un número de alumnos/as non superior a 15, coa supervisión, como mínimo, dun profesor/a coordinador/a. O proxecto de investigación contará cun plan de traballo para desenvolver na cidade de intercambio.

Fase B.- De decembro de 2004 a marzo de 2005: elaboración e presentación dos traballos

Os traballos realizados en cada centro, acompañados da listaxe de alumnos/as e profesores/as que participaron na elaboración, terán que presentarse no Departamento de Educación do Concello de Santiago antes do 30 de marzo de 2005.
· Cada cidade preselecionará os mellores proxectos de investigación e plans de traballo. 

· O xurado do Grupo de Cidades Patrimonio da Humanidade, formado polos/as concelleiros/as de Educación das cidades patrimonio e os/as responsábeis técnicos/as dos seus departamentos, seleccionará o día 8 de abril de 2005 o mellor traballo de cada cidade.

O grupo escollido recibirá como premio unha estadía na cidade sobre a que realizaron o traballo  e a súa participación no encontro final de Santiago de Compostela, sen custo ningún para o centro nin para os escolares, xa que este é asumido polo Grupo de Cidades Patrimonio da Humanidade.

Fase C.- Maio de 2005: encontro final en Santiago de Compostela 

· Os grupos seleccionados de cada cidade exporán as conclusións dos seus traballos e participarán nun programa de actividades lúdicas e culturais durante eses días.

INFORMACIÓN

Concello de Santiago de Compostela.
Departamento de Educación e Mocidade.

Teléfonos: 981 – 554 400 / 981 – 554 401

Fax: 981 – 571 511

dptoeducacion@aytocompostela.es

www.educacompostela.com

Ficha de inscrición

Cidade:

Centro educativo: 

Enderezo: 

Teléfono
:                                                Fax: 

Correo electrónico:

Curso:                            Grupo:                        Nº de escolares(máximo 15):

Profesores/as responsábeis: 

Cidade coa que se levará a cabo o proxecto:

Tema do proxecto de investigación(1): 
¿O centro educativo presenta outros plans de traballo e proxectos de investigación?



Si
 (
Non
 (



Non sabe (
Lista de alumnos/as que participan nos traballos (achéguese en folla á parte).

1En caso de cambio, cómpre comunicalo ao Concello.

Cortar e enviar ao Departamento de Educación do Concello antes do 12 de novembro de 2004.







